
METHODOLOGY OF TEACHING 20TH CENTURY 
WORLD ART HISTORY IN CLASS IX FINE ARTS 

TEXTBOOK

Emil Raul oğlu Ağayev
ADPU-nun nəzdində Azərbaycan Dövlət Pedaqoji Kolleci “İncəsənət və fiziki tərbiyə” fənn birləşmə komissiyasının 

müəllimi

ORCID: 0000-0001-9354-0839

Abstract
Fine art is one of the important subjects in the development of creativity among students in secondary 

schools. One of the important topics in the 9th class fine art textbook is the work of outstanding artists 
of the 20th century world art history.

Keywords: Azerbaijan, education, high school, fine arts, textbook

IX SİNİF TƏSVİRİ SƏNƏT DƏRSLİYİNDƏ XX ƏSR DÜNYA İNCƏSƏNƏT 
TARİXİNİN ÖYRƏDİLMƏSİ METODİKASI
Xülasə.Orta məktəblərdə şagirdlərdə yaradıcılıq qabiliyyətinin inkişaf etdirilməsində mühüm 

fənlərdən biri də təsviri incəsənətdir. IX sinif təsviri incəsənət dərsliyində mühüm yer tutan mövzulardan 
biri XX əsr dünya incəsənət tarixinin görkəmli rəssamlarının yaradıcılığıdır.Bu məqalədə dərslikdəki 
mövzular təhlil edilərək, təsviri incəsənətin tədris metodikasının şagirdlərdəki inkişafını da ön plana 
çıxarır.

Açar sözlər:Azərbaycan, təhsil, orta məktəb, təsviri incəsənət, dərslik

GİRİŞ.
Orta məktəblərdə şagirdlərdə yaradıcılıq qabiliyyətinin inkişaf etdirilməsində mühüm fənlərdən biri 

də təsviri incəsənətdir. IX sinif təsviri incəsənət dərsliyinə diqqət yetirsək, XX əsr dünya incəsənət 
tarixinin görkəmli rəssamları və əsərləri təhlil edilmişdir. IX sinif şagirdlərinin estetik reaksiya və 
dünyagörüşünün inkişaf etdirilməsində dərslik mühüm mövqe tutur.

MÖVZUNUN İŞLƏNMƏ DƏRƏCƏSİ.
“Pol Sezan: kompozisiya, forma və rəng” mövzusuna nəzər yetirsək, IX sinif şagirdləri fransız 

rəssamının yaradıcılığının romantik, impressionist, konstruktiv, sintetik, spontan dövrləri ilə tanış 

olurlar. Rəngkarlıqda özünəməxsus baxış Sezannı müasirlərindən fərqləndirdi, yeni bədii istiqamət 
kubizm arasında körpü saldı. 

XX əsr dünya incəsənət tarixinin öyrədilməsi metodikasında növbəti mövzu “Pablo Pikasso:fərqli 
üslublarda işləyən rəssam” adlanır. Kubizmin ən məşhur nümayəndələrindən biri olan dünya şöhrətli 
rəssam, təsviri sənətin elə bir janrı yoxdur ki, Pikasso özünü sınamasın. Şagirdlər dərslikdə rəssamın 
erkən mərhələsində üç yaşından rəsm çəkməsini, mavi dövrdə impressionistlərin təqlidçisi oluğunu, 
çəhrayı dövrü həm də sirk dövrü kimi adlandırılması, Afrika dövründə Pikassonun kubizm üslubunda 
yaradılmış “Avinyon qızları” adlanan ilk əsəri, analitik kubizm dövründə monoxromluq və hər bir detalın 
dəqiq ifadəsindən imtina edilməsi, sintetik kubizm dövründə dekorativ kollajlarla, klassisizm dövründə 
antik memarlıq ənənələri, sürrealizm dövründə kubizm cərəyanını sintez edərək qadın obrazları və 
Afrika heykəltəraşlığından aldığı təəssüratlar, 30-cu illərin sonu və müharibə dövrü adlanan mərhələdə II 
Dünya müharibəsində onun vətəni İspaniyanı bürümüş müharibə zamanı xeyli ağlayan qadın portretləri 
haqqında nəzəri biliklər metodoloji baxımdan müəllimdən bacarıq tələb edir. “Bilirsinizmi” bölməsində 
rəssamın məşhur “Gernika” əsərində 1937-ci ilin aprelində alman aviasiyası tərəfindən İspaniyanın 
şimalındakı şəhərin dağıdılması kompozisiyada canlandırılır. Müharibədən sonrakı dövr mərhələsində 
1949-cu ildə Parisdə Sülh tərəfdarlarının Dünya konqresinin plakatında Pikassonun çəkdiyi “Sülh 
göyərçini” təqdim olunur. Son dövr adlanan mərhələdə isə formaların bölünərək səthə yayılması, Afrika 
və İberiya incəsənətinin təsiri altında rəssam çalışır.

 

İLL 1.Pablo Pikasso “Avinyon qızları”

İLL 2.Pablo Pikasso “Gernika”

“Vasili Kandinski:abstrakt sənətdə axtarışlar” mövzusunda şagirdlər abstraksionizm cərəyanının 
görkəmli rəssamının yaradıcılığı ilə tanış olur. Kompozisiya-abstrakt rəngkarlığın ali və ardıcıl 
formasıdır. Burada gerçəkliklə birbaşa heç bir əlaqə yoxdur, onların yaradılmasında şüur iştirak edir. 
Vasili Kandinski üçün kompozisiya bir anlayış olaraq istənilən yaradıcı fəaliyyətin təməlidir. Rəng 
parçaları və xətlər hərəkət qüvvəsinin cəlbedici ruhunu yaradır. Rəssamın ən maraqlı əsərlərindən 
olan “Kazaklar” tablosu təhlil edilərək, təpələrin görüntüsü, üfüq xətti, at çapan kazakların siluetləri 
tablonun ümumi dinamikası, ayrı-ayrı forma, xətt və rəng parçaları ilə vəhdət təşkil etməsindən bəhs 
edilir.”Bilirsinizmi” bölməsində Kandinskinin Azərbaycan Milli İncəsənət Muzeyində şüşə üzərində 
təsvir edilən “Amazonka” əsəri haqqında məlumat verilir.

 

İLL 3.Vasili Kandinski “Kazaklar”

IX sinif təsviri incəsənət dərsliyində dünya incəsənət tarixinin tanınmış heykəltəraşı Henri Spenser 
Mur yaradıcılığında mühüm yer tutan modernizm cərəyanı təhlil edilir. Heykəltəraş öz kompozisiyalarını 
ağac, daş, bürünc, dəmir-betondan və terrakotadan yaradırdı, açıq məkanlarda yerləşdirərək onları 
ətrafdakı mənzərə ilə qovuşdurmağa səy göstərirdi. 

 İLL 4.Henri Mur “Ana körpəsi ilə”

“Pol Kli:rəngkarlıqda xətlərin hərəkəti” mövzusunda şagirdlərə Avropa avanqardının görkəmli 
rəssamının yaradıcılığı təhlil edilir. Kli taxta və iplərdən kompozisiyalar yaradır, onların üzərində fırça 
ilə işləyirdi, hətta oyuncaqlarda düzəldirdi. O, qravürlərə maraq göstərirdi və şüşə üzərində iynə ilə 
təsviretmənin orijinal texnikasının icad etmişdi. 

IX sinif təsviri incəsənət dərsliyində konstruktivizm və kinetik sənətin əsasını qoyanlardan biri 
olan heykəltəraş Naum Qabo yaradıcılığı haqqında da məlumat verilir. Rəssam incəsənətin öz dəyəri 
və funksiyası olduğunu iddia edirdi. Onun fikrincə, həndəsi prinsiplər heykəlin təməli hesab olunur. 
Çox zaman memarlığa uyğunlaşdırılmış “Qüllə”, “Monument” və yaxud “Quyu” kimi adlar daşıyan 
bu əsərlərdə Qabonun kanseptual xəyalları həm də şagirdlərdə estetik reaksiyanın inkişafına gətirib 
çıxarır. 

“Salvador Dali:dahinin sürrealist kainatı” mövzusunda sürrealizm üslubunda əsərlər haqqında 
şagirdlərə məlumat verilir. Uydurma xəyallar, formaların qəribə uyğunluğu və fərqli obrazlar-sürrealizm 
üslubunun ümumi xüsusiyyətləri sayılır. Bu mövzuda Salvador Dalinin rəngkarlıq əsərlərindən başqa, 
əl ilə ərsəyə gətirilən xeyli sürrealist əşyaları haqqında da məlumat verilir. Sürrealizm cərəyanının digər 
görkəmli rəssamı Xuan Miro yaradıcılığına tanınmış rəssamların təsir göstərməsi, həcm və materiallarda 
olan müxtəliflik əsas fikir kimi təqdim edilir. 

İLL 5. Salvador Dali “Yaddaşın daimiliyi”

İsveçrəli heykəltəraş, rəng ustası və qrafik rəssam Alberto Cakometti yaradıcılığının təhlili də IX sinif 
təsviri incəsənət dərsliyində təqdim edilmişdir. Rəssam öz heykəllərinin əksəriyyətini böyük fransız 
heykəltəraşı Rodenin yaradıcılığının təsiri altında yaratmışdır. Alberto Cakometti öz heykəltəraşlıq 
təsvirlərinin xüsusi, unikal və tanınan tipini-uzadılmış, kövrək, səthi döyünən, öz ətrafındakı məkanı 
ovsunlayan fiqur tiplərini formalaşdırmışdı. 

NƏTİCƏ.
“IX sinif təsviri sənət dərsliyində XX əsr dünya incəsənət tarixinin öyrədilməsi metodikası” 

mövzusunun əsas nəticələri aşağıdakılardır:

-IX sinif şagirdləri XX əsr dünya təsviri incəsənət tarixinin məşhur cərəyanları və rəssamları haqqında 
məlumat öyrənirlər

-IX sinif şagirdlərinin dünyagörüşü inkişaf etməklə bərabər, estetik reaksiya müxtəlif kompozisiyaların 
təhlil edilməsində mühüm rol oynayır

Ədəbiyyat siyahısı:

